
bouxbien Lauimiz

faenzcieng ndei 3

Gou mbouj roxyiuj de vihmaz hawj gou daenj
buh hwnjdaeuj, hoeng, de naeuz gijmaz gou couh
ciuqel guh gijmaz ba, gou daenj buhrog hwnjdaeu;.

Cangh Genz yinx gou cam Giuh Yizswngh,
bohgeq, de dwg bouxlawz?

Giuh Yizswngh naenghboeb youq gwnz eij,
naeuz, daeglwg Laujlij, bababa. Giuh Yizswngh
yungh fwngz dangguh cungq, yinx gou hemq sam
sing.

Laxlawz, de cij nyinhrox geu buhlaengj saek
ndaem ndaw buhrog gou. Giuh Yizswngh dawz daenj
buhlaengj saek ndaem gou dangguh daeglwg de
Daegvaiz lo. Ndaw uk gou sikhaek mizok gij ngaeuz
Daegvaiz, Daegvaiz lij lix seiz, cungj dwg daenj
buhndaem. Mwngz gig noix raen Daegvaiz daenj buh
yiengh saek wnq. Giuh Yizswngh cij nyinhrox buh,
mbouj nyinhrox vunz. Yaek cwngmingz diemj neix,
gou couh gig vaiq duet roengz buhrog. Giuh
Yizswngh sikhaek youh daj gwnz eij ndwn
hwnjdaeuj, hemq naeuz, Daegvaiz ha, youh iet fwngz
gvaqdaeuj lumh bajnaj gou. Mbouj caj de iet fwngz
gvaqdaeuj, gou youh vaiqvit duet roengz geu buhrog,
Giuh Yizswngh youh doeknaiq dwk naenghnag
roengzbae.

Neix caen dwg miz yinx raixcaix lo. Gaenlaeng
gou yaek baenzlawz guh ne? Dwg duet buhrog
laebdaeb dangbaenz Daegvaiz, vanzlij dwg dangguh
Lij Genh daeglwg Laujlij daeuj laebdaeb ciuggoq de.

Cangh Genz naeuz, gou lumz naeuz mwngz nyi
lo, gaej daenj buhndaem daeuj ciuqgoq Giuh
Yizswngh, de rox dawz mwngz dangbaenz Daegvaiz.
Doengh bi neix, mwngz raen gou daenj gvaq
buhndaem Iwi. Cangh Genz coih danci, daengx
ngoenz cungj dwg diuz dox ndeu venj youq gwnz
ndang, daenj cungj buh lawz bouxlawz yawj ndaej
ok. Couhcinj dwg ciuqgoq Giuh Yizswngh, de hix
dwg cungj dajcang coih danci neix.

Aiq dwg Cangh Genz hix bungz gvaq cungj
saeh ngoenzneix gou bungz daengz haenx. Youq
ndaw Yejmaj Cin, haujlai vunz ciuqgoq gvaq Giuh
Yizswngh, henz ndang couh miz Daegliengq caeuq
Daegginj. Lanz Fuzlungz caeuq mehyah Dungj
Cigoz. Gyoengqde cungj mbouj bungz daengz cungj
saeh gou caeuq Cangh Genz bungz daengz neix.

Cangh Genz naeuz, de seng roengzdaeuj couh
nyinhnaeuz raeuz dwg bouxcaen de. Mbouj dwg moix
boux vunz de cungj dangbaenz Daegvaiz. Mbouj
saenq mwngz couh hawj Daegliengq caeuq Lanz
Fuzlungz daenj buhndaem sawqsawq.

Gou ndenq geu buhndaem hawj Daegliengq,
Daegliengq daenj ndaej le, daegdaengq ndwn youq
dangqnaj Giuh  Yizswngh, gij biujcingz Giuh
Yizswngh ngeizvaeg dwk cimyawj Daegliengq,
mbouj haeuj hongx.

Daegliengq duet buhlaengj ndaem roengzdaeuj,
ndenq hawj Lanz Fuzlungz, Lanz Fuzlungz daenj
buhlaengj ndaem hwnj ndang le, Giuh Yizswngh
mbouj wt mbouj ad. Gou sikhaek ndiusing]
gvaqdaeuj, Cangh Genz naeuz Giuh Yizswngh seng
roengzdaeuj couh caeuq raeuz caen hix mbouj deng,
bouxlawz seng roengzdaeuj couh caen, bouxlawz
seng roengzdaeuj mbouj caen, youh mbouj dwg gij
goengfou ndaw sawcuenh mbouj rox daj gizlawz
daeuj haenx. Caiq gangj lo, baenzneix gangj doiq
henz ndang Daegliengq caeuq Lanz Fuzlungz mbouj
goengbingz, gyoengqde sinsin hojhoj ciuqgoq Giuh
Yizswngh, hix vuenh mbouj daeuj faenh cingzngeih
Giuh Yizswngh dawz gyoengqde dangguh daeglwg
bonjfaenh.

Giuh  Yizswngh vihmaz yienghhaenx dawz
bihaenx Cangh Genz caeuq gou seizneix dangbaenz
Daegvaiz, dwg aenvih bihaenx Cangh Genz ciuqgoq
de caeuq gou seizneix hainduj ciuqgoq de seiz, gij
nienzgei] raeuz caeuq daeglwg dai bae de, hix couh
dwg gij nienzgeij Daegvaiz doxlumj. Daegvaiz
daeglwg de, youq lumj gou baenzneix hauxseng seiz
dai bae. Nienzgeij couh lumj geu buhndaem wnq
ndeu, dienh le Giuh Yizswngh baez ndeu. De couh
dawz gou dangguh Daegvaiz lo.

Gij fatyienh neix hawj gou roxnyinh miz di
sim” angq. Youh siengj daengz gij saeh haxbaenh
Giuh Yizswngh naeuz de nyoengx Daegvaiz roengz
dah bae, caiq sieng] daengz gij sach ndaw fwngz

daxboh gou miz haujlai diuz minghvunz, doeklaeng
deng gaj lo, gou roxnyinh bonjfaenh lix ndaej ndei
raixcaix.

Mwngz heuh gou daeuj couh dwg aenvih gienh
saeh neix? Cangh Genz naeuz.

Seizneix gou cij roxnyinh daengz gou ca di he
couh lumz lo, Cangh Genz dwg gou dwk dienhvah
heuh daeuj cwngmingz Daegvaiz dwg mbouj dwg
Giuh Yizswngh nyoengx roengz ndaw dah bae ne.

Mbouj dwg aenvih gijneix. Gou naeuz. Gou
siengj depgaenh henz rwz Cangh Genz cij gang],
naeuz haxbaenh Giuh Yizswngh caeuq gou gangj gij
saeh de nyoengx Daegvaiz roengz dah, hoeng gou
youh siengj, lij dwg youz Giuh Yizswngh caeuq de
gangj ba. Geu buhlaengj ndaem haenx lij daenj youq
gwnz ndang Lanz Fuzlungz, gou daj gwnz ndang
Lanz Fuzlungz duet geu buhlaengj ndaem roengzma,
daenj youq gwnz ndang gou.

Yawjraen gou daenj buhndaem, diuz heiq
gatduenh haenx youh dauqcungz yienj roengzbae lo,
gij fwngz Giuh Yizswngh ndaetndet dep youq gwnz
naj gou, caepcatcat.

Cangh Genz, mwngz naeuz, dwg mbouj dwg gou
nyoengx de roengz ndaw dah ya?

Gij saeknaj Cangh Genz fwt bienq. Hoeng
yaepyet couh bienq dauqma lo.

Luenhgangj, mwngz luenhgangj gijmaz! Luenh—
gangj, de cingq gangj vahmoengx ne! Cungj gvaiq
mwngz, mbouj miz saeh daenj gijmaz buhndaem,
nyex de gikdoengh, de danghnaeuz ok gijmaz saeh,
mwngz couh okmingz lo. Gij vah youqgaenj Cangh
Genz, yaep ndeu youq gwnz ndang Giuh Yizswngh,
yaep ndeu youq gwnz ndang gou. De gangj ndaej
mbouj loek, danghnaeuz Giuh Yizswngh aenvih
gikdoengh le ok gijmaz saeh, mbouj gangj bouxwnq,
youq henz ndang gou Daegliengq caeuq Daegginj
haengjdingh mbouj cuengq gvaq gou. Gyoenggde
dawz Giuh Yizswngh dangguh duzbaed. Gou ngamq
baenzneix naemj, Daegliengq sikhaek gvaqdaeuj
duet roengz geu buhndaem gou.

Baezlaeng mwngz gaej daenj buhndaem lo.
Daegliengq naeuz, danghnaeuz mwngz roxnyinh vi
lai, gou hawj cienz mwngz. Youq Yejmaj Cin, cawz
daxboh daxmeh doiq gou naeuz gou hawj cienz
mwngz le, lij mbouj caengz miz boux daihsam naeuz
gvaq gawq vah neix, seizneix, Daegliengq dwg boux
daihsam.

Daegginj naeuz, Lij Genh, danghnaeuz mwngz
lau mazfanz, gou daeuj lawh mwngz ciuqgoq bohgeq.
Mwngz baema yawj sawcuenh, ndei mbouj ndei?

Hoeng nguh lo, Daegliengq yienznaeuz bok
roengz geu buh gwnz ndang gou, Giuh Yizswngh
mbouj lumj daxbaenh yienghneix naenghboeb youq
gwnz eij, bajfwngz Giuh Yizswngh lij ndaetndet dep
youq gwnz naj gou.

Daegvaiz, Giuh Yizswngh laemxsim dawz gou
dangguh Daegvaiz lo. Geu buhndaem haenx seizneix
saethae goeng’ yauq. Gou couh dwg mbouj daenj geu
buhndaem haenx, Giuh Yizswngh hix dawz gou
gangguh Daegvaiz lo. Diuz danzvangz ndaw uk Giuh
Yizswngh danz gvaqdaeuj le, couh mbouj rox caiq
danz daugma dem lo, lumj diuz cag ndeu nei, dawz
gou cug baenz daeglwg de lo.



